Groupe parlementaire

Héar Claude Wiseler

President vun der Deputéiertechamber
19, um Krautmaart

L-1728 Létzebuerg

Létzebuerg, de 24. September 2025
Har President,

esou wéi d'Chambersreglement et virgesait, bieden ech lech, dés parlamentaresch Fro un d'Madamm
Verkéiersminister weiderzeleeden.

Am déitsche Bundesland Nordrhein-Westfalen sinn de 7. September drdi Leit bdi engem
Autosaccident ém d'Liewe komm. Den Elektroauto vun der Mark Tesla war am Kader vun engem
Accident a Brand geroden. Esou wéi a verschiddenen daitsche Medien ze liesen ass, hatten Zeie
probéiert, d'Leit aus dem Auto ze befreien, konnten awer ndischt maachen, well déi elektronesch
Dieren sech net méi vu baussen opmaache gelooss hunn. D'Enquéteure ginn elo och der Fro no, ob eng
mechanesch Dier an désem Fall hatt kénne Liewe retten.

An deem Zesummenhang géif ech der Madamm Verkéiersminister gér dés Froe stellen:
1) Ass der Madamm Minister dee Fall bekannt? Falls jo, wéi reagéiert si dorop?
2) Mussen zu Létzebuerg samtlech Autoen iwwert eng mechanesch Dier verfliigen? Falls net,

firwat net? Wéi ass an deem Fall séchergestallt, datt d'Dieren zu all Ablack opgoe kénnen?

Mat déiwem Respekt,

Jeff Engelen
Deputéierten

